
Akureyri, 13. janúar 2022 

MÍ202201-0038/ 6.09 / S.G. 

 
 
Umsögn Minjastofnunar vegna deiliskipulagslýsingar við 
Hvannavelli. 
 
Með tölvupósti sendum 10. janúar 2022 óskaði María Markúsdóttir, 

verkefnastjóri skipulagsmála hjá Akureyrarbæ eftir umsögn 

Minjastofnunar um skipulagslýsingu vegna deiliskipulags við 

Hvannavelli á Akureyri. 

 

Skipulagssvæðið afmarkast götunni Hvannavöllum í vestri, götunni 

Furuvöllum í norðri, af lóðarmörkum á milli Hvannavalla 10-14b 

(sléttar tölur) og Furuvalla 1 ásamt Sólvöllum 9-15 (oddatölur) í 

austri og af stíg sem liggur á milli lóðar við Hvannavelli 8 og 10 í 

suðri. Stærð skipulagssvæðisins 0,9 ha. Skipulagssvæðið ásamt 

aðliggjandi svæðum er gamalgróið hverfi og eru byggingar á öllum 

lóðunum innan skipulagssvæðisins. Tillagan snýr aðallega að 

byggingu nýs fjögurra hæða fjölbýlishúss með inndreginni fimmtu 

hæð á Hvannavöllum 10. 

 

Í 16. gr. laga um menningarminjar nr. 80/2012 segir að skráning 

fornleifa, húsa og mannvirkja skuli fara fram áður en gengið er frá 

aðalskipulagi eða deiliskipulagi. Fornleifaskráning fyrir svæðið er 

gömul og uppfyllir ekki staðla Minjastofnunar en svæðið er allt 

byggt og er það mat stofnunarinnar að ekki þurfi að endurskoða 

hana vegna þessara framkvæmda, en minjavörður tók svæðið út á 

vettvangi þann 11 janúar sl.  

 

Ekki er til húsa- og mannvirkjaskráning fyrir svæðið sem uppfyllir 

16. gr laga um menningarminjar og 37. gr. skipulagslaga nr 

123/2010, en þar segir „Þegar unnið er deiliskipulag í þegar byggðu 

hverfi skal lagt mat á varðveislugildi svipmóts byggðar og einstaka 

byggingar sem fyrir eru, með gerð húsakönnunar.“ Slík húsakönnun 

fer þá fram óháð aldri þeirra bygginga sem um ræðir og gefst þá 

minjavörslunni tækifæri til að leggja mat á varðveislugildi yngri 

Vakin er athygli á því að skv. 51 gr. laga um menningarminjar nr. 80/2012 eru ákvarðanir Minjastofnunar Íslands skv. 
20., 23., 24., 28., 42. og 43 gr. sömu laga endanlegar á stjórnsýslustigi og ekki kæranlegar til æðra stjórnvalds. 
Jafnframt er vakin athygli á því að skv. 21. gr. stjórnsýslulaga nr. 37/1993 getur aðili máls óskað eftir skriflegum 
rökstuðningi stjórnvalds fyrir ákvörðun hafi slíkur rökstuðningur ekki fylgt ákvörðuninni þegar hún var tilkynnt. Beiðni 
um rökstuðning fyrir ákvörðun skal bera fram innan 14 daga frá því að aðila var tilkynnt ákvörðunin og skal stjórnvald 
svara henni innan 14 daga frá því hún barst. 

 
 

húsa og mannvirkja en þeirra sem falla undir umsagnarskyldu 

samkvæmt lögum um menningarminjar. Til þess að minjavarslan 

geti tekið afstöðu til húsa á svæðinu er farið fram á að hús og 

mannvirki séu listuð upp, þar sem fram kemur byggingarár (samkv. 

Þjóðskrá), tegund húsnæðis (notkun), hönnuður (ef vitað er), aðrar 

upplýsingar (ef þörf er á) auk ljósmyndar og korta.  

 

Engar þekktar fornleifar eru á skipulagsreitnum og hefur 

Minjastofnun Íslands ekki athugasemdir við fyrirhugað skipulag. 

 

Rétt er að vekja athygli á 2. mgr. 24. gr. laga um menningarminjar 

nr. 80/2012 en þar segir:  „Ef fornminjar sem áður voru ókunnar 

finnast við framkvæmd verks skal sá sem fyrir því stendur stöðva 

framkvæmd án tafar. Skal Minjastofnun Íslands láta framkvæma 

vettvangskönnun umsvifalaust svo skera megi úr um eðli og umfang 

fundarins. Stofnuninni er skylt að ákveða svo fljótt sem auðið er 

hvort verki megi fram halda og með hvaða skilmálum. Óheimilt er 

að halda framkvæmdum áfram nema með skriflegu leyfi 

Minjastofnunar Íslands.“ 

 

Deiliskipulag svæðisins þarf að koma inn til umsagnar hjá 

stofnuninni. 

 

Virðingarfyllst, 

 
Sædís Gunnarsdóttir 
Minjavörður Norðurlands eystra 
 
Afrit sent: 
Skipulagsstofnun 

       


